
Uttale til Statnetts "Konseptvalgutredning Bergen og omland" 
 
 
06.04.2021 Naturutvalet: 
Handsaming i møtet: 
framlegg, foreslått av Monica Tjønna, Senterpartiet 
Grunna manglande vedlegg og dokumentasjon, vert saka oversendt kommunestyret 22.04. utan 
tilråing frå naturutvalet 
 
Planleggjar, Ragnhild Lønningdal orienterte om saka. Ho påpeika at vedlegga i saka ikkje vart sendt ut 
saman med innkallinga. Dette vert ordna til saka skal behandlast i kommunestyret 22.04.2021.  
Monica Tjønna (Sp) sette fram framlegg om at naturutvalet sender saka vidare til behandling i 
kommunestyre utan tilråding frå utvalet. Dette grunna dei manglande vedlegga.  
Monica Tjønna sitt framlegg til vedtak vart samrøystes vedteke.  
 
NAT- 009/2021 Vedtak: 
Grunna manglande vedlegg og dokumentasjon, vert saka oversendt kommunestyret 22.04 utan 
tilråing frå naturutvalet. 

 
Rådmannen sitt framlegg til vedtak: 
Saka vert lagt fram utan tilråding. 
 
 
 
Dokument som er vedlagt: 
Høyring av Statnett si konseptvalutgreiing (KVU) med behovsvurdering og ekstern kvalitetssikr 
kvu-bergen-og-omland-2020_offentlig 
ekstern-kvalitetssikring-av-kvu-bergen-og-omland 
 
Kva saka gjeld: 
Olje- og energidepartementet sendte 01.12.2020 Konseptvalutgreiing for Bergen og omland på 
høyring, med frist 31.01.2021. Samnanger kommune har fått utsett frist for uttale til 28.04.2021. 



 
Eit konsept er ei prinsippløysing som tek omsyn til eitt eller fleire behov i kraftsystemet. I 
konseptvalutgreiinga gjer Statnett greie for kva framtidige behov føretaket meiner kraftforsyninga til 
Bergen og omland skal tilfredsstille, og kva konsept som best dekkjer desse behova. Oslo Economics 
har gjennomført ei kvalitetssikring av Statnett si konseptvalutgreiing. 
 
Etter høyringa skal departementet gje ei fråsegn om behovet og konseptvalet. Vurderingane frå den 
eksterne kvalitetssikraren og høyringsinnspela vil inngå i departementet si behandling. 
 
I konseptvalutgreiinga vert det ikkje teke stilling til konkret trasé eller annan arealbruk. 
Departementet si fråsegn vil avgrense seg til dei overordna prinsipielle spørsmåla, behovsvurderinga 
og val av konsept. Når departementet har gitt fråsegn til konseptvalutgreiinga, kan Statnett gå vidare 
med prosjektet og konsesjonssøke konkrete nettløysingar, eventuelt etter føregåande melding og 
konsekvensutgreiing der lovverket krev dette. Statnett skal i den samanheng utgreie konkrete 
traséval og plassering av alle elektriske anlegg av betydning for arealbruk, miljø og samfunn. 
Meldingar og konsesjonssøknadar skal underleggjast ei brei offentleg høyring der alle interesserte får 
høve til å uttale seg. 
 
Sidan Samnanger kommune har fått utsett frist er alle andre innkomne uttalar tilgjengelege på 
følgjande lenkje: https://www.regjeringen.no/no/dokumenter/hoyring-av-statnett-si-
konseptvalutgreiing-kvu-med-behovsvurdering-og-ekstern-kvalitetssikring-for-bergen-og-
omland/id2788247/ 
 
Samandraget av rapporten er på nesten sju sider, me syner til dette for ein gjennomgang av 
sakskomplekset. Føreslått tilleggslesing: 
 

·  Vestland fylkeskommune si saksutgreiing og politisk handsaming: 
https://www.regjeringen.no/contentassets/5311bbfa4605439ca3e773ba18e35221/vestlan
d-fylkeskommune.pdf?uid=Vestland_fylkeskommune 

 
·  Statnett og BKK Nett sin presentasjon av «Den videre elektrifiseringen av Bergen og 

omland»: 
https://www.statnett.no/contentassets/3808bf1de88648f188a3dca6842d4a57/presentasj
on-11.november-2020-den-videre-elektrifiseringen-av-bergen-og-omland.pdf 

 
Vurderingar og konsekvensar:  
Saka er knytt til overordna prinsipielle spørsmål, behovsvurdering for framtida og val av konsept som 
ikkje er knytt til konkrete traséar. Saka vert lagt fram utan tilråding. 

